
[bookmark: _Toc367712681]Buxheti i konsoliduar 
Të ardhurat e buxhetit të konsoliduar për periudhën 7 mujore arritën në 185.4 miliardë lekë, -5.9 përqind më pak se parashikimi për 7 mujorin e vitit 2013 dhe 2.6 përqind më pak se një vit më parë (Tabela1).
Të ardhurat nga tatimet dhe doganat ishin në nivelin 126 miliardë lekë, ose rreth 9.5 miliardë lekë më pak nga rreth 139.2 miliardë lekë të planifikuara për periudhën, dhe 4.1 përqind më pak krahasuar me të njëjtin 7-mujor të një viti më parë, ose 5.3 miliardë lekë në vlerë absolute; të ardhurat nga pushteti vendor arritën në 6.4 miliardë lekë nga 7.6 miliardë lekë të planifikuara për këtë periudhë (15.8 % më pak) dhe me rënie vjetore prej -13.9 përqind; të ardhurat nga fondet speciale arritën 35 miliardë lekë brenda parashikimeve, me rritje vjetore 2.6%; të ardhurat nga ndihmat rezultojnë për periudhën 2.5 miliardë lekë me rritje vjetore 28.5%; të ardhurat jo-tatimore kanë qenë për këtë periudhë 15.3 miliardë lekë me një tejkalim të ndjeshëm ndaj parashikimit prej 40.1% dhe me rritje vjetore 0.4 përqind.
Sipas agjencive të mbledhjes, administrata doganore ka mbledhur 75.1 miliardë lekë, me rritje vjetore 8.1 përqind. Sipas zërave të të ardhurave që mbledhin doganat, dy zërat me rritje janë akciza dhe renta minerare në eksport, që jane rritur mbi baza vjetore përkatësisht 68.7 dhe 49.3 përqind. Rritja e ndjeshme e të ardhurave nga akciza lidhet me kalimin e mbledhjes së akcizës tërësisht tek administrata doganore, nga muaji tetor 2012. Të ardhurat nga TVSH në import janë 47.7 miliardë lekë me rënie vjetore 7.2 përqind.

Tab.1. Indikatorët fiskalë 7mujorë 
	Miliardë lekë
	2009
	2010
	2011
	2012
	2013

	TË ARDHURAT TOTALE
	169.8
	178.2
	182.7
	190.2
	185.4

	SHPENZIMET TOTALE
	211.4
	201.0
	213.5
	211.1
	233.1

	Nga të cilat SHPENZIME KORRENTE
	154.8
	165.7
	174.9
	177.3
	189.1

	Nga të cilat SHPENZIME KAPITALE
	56.5
	37.2
	38.5
	31.9
	43.9

	BALANCA FISKALE
	-41.6
	-22.8
	-30.8
	-20.9
	-47.7

	BALANCA PRIMARE
	-20.6
	    0.5
	-8.3
	+1.9
	-23.9


Burimi: Ministria e Financave

Administrata tatimore ka mbledhur (pa përfshirë kontributet) 51 miliardë lekë, rreth 17.6 përqind më pak të ardhura se 7 mujori i vitit 2012, ose -11 miliardë lekë më pak. Të ardhurat nga kontributet janë rritur me 2.4 përqind mbi baza vjetore. Ecuri pozitive ka patur për këtë periudhë vetëm Tatimi mbi të Ardhurat Personale që ka pësuar një rritje prej 8.3 përqind në krahasim me të njëjtën periudhë të një viti më parë; ndërsa Tatimi mbi Vlerën e Shtuar ka rënë me -1.3 përqind në krahasim me të njejtën periudhë në vitin 2012.






Tabela 2. Të ardhurat në buxhetin e konsoliduar (miliardë Lekë)

	Nr.
	E  M  Ë  R  T  I  M  I
	7M-2009
	7M-2010
	7M-2011
	7M-2012
	7M-2013

	 
	TOTALI TË ARDHURAVE
	169,763
	178,244
	182,701
	190,241
	185,370

	I.
	Te ardhura nga ndihmat
	1,196
	1,847
	1,357
	1,936
	2,487

	II.
	Te ardhura tatimore
	156,160
	162,144
	168,864
	173,059
	167,572

	II.1
	Nga Tatimet dhe Doganat
	118,254
	123,455
	128,379
	131,393
	126,059

	1 
	Tatimi mbi Vlerën e Shtuar
	61,739
	63,933
	63,570
	64,567
	60,704

	2 
	Tatimi mbi Fitimin
	10,357
	9,757
	12,549
	9,867
	9,445

	3 
	Akcizat
	18,244
	21,031
	21,023
	21,113
	20,072

	4 
	Tatimi mbi të Ardhurat Personale
	16,141
	15,201
	16,215
	15,788
	17,099

	5 
	Taksa Nacionale dhe të tjera
	7,573
	9,625
	11,135
	16,615
	15,646

	6 
	Taksa Doganore
	4,201
	3,908
	3,887
	3,443
	3,093

	II.2
	Të ardhura nga Pushteti Vendor
	8,045
	7,284
	7,438
	7,469
	6,429

	1 
	Taksë mbi Pasurinë(ndërtesat)
	967
	1,297
	1,147
	1,812
	1,629

	2 
	Taksë mbi Biznesin e vogël
	1,782
	1,701
	2,023
	1,502
	1,426

	3 
	Taksa Lokale
	5,297
	4,286
	4,268
	4,155
	3,374

	II.3
	Të ardh nga fondet speciale
	29,861
	31,404
	33,047
	34,197
	35,084

	Sigurimi Shoqeror
	26,762
	26,471
	28,597
	29,171
	29,857

	2 
	Sigurimi Shëndetsor
	3,098
	3,880
	3,407
	4,204
	4,096

	3 
	Të ardhura për kompensim në vlerë të pronarëve
	0
	1,053
	1,043
	822
	1,131

	III.
	Të ardhura Jotatimore
	12,407
	14,254
	12,480
	15,246
	15,311

	1 
	Tran.Fitimi nga Banka e Shqipërisë
	2,241
	2,436
	3,810
	3,143
	4,023

	2 
	Të ardhura nga Inst.Buxhetore
	6,365
	6,362
	5,083
	5,076
	6,888

	3 
	Dividenti
	1,117
	437
	541
	130
	922

	4 
	Tarifat shërbimeve
	2,347
	1,465
	2,037
	2,652
	1,814

	5 
	Të tjera 
	337
	3,554
	1,009
	4,245
	1,664


Burimi: Ministria e Financave

Shpenzimet e përgjithshme të buxhetit, në fund të muajit Korrik 2013 arritën në rreth 233.1 miliardë lekë nga rreth 240.4 miliardë lekë të parashikuara për këtë periudhë, duke u realizuar në rreth 97 përqind të parashikimit të periudhës. Krahasuar me 7M e parë të 2012 shpenzimet e buxhetit të konsoliduar rezultojnë rreth 10 përqind më të larta. Shpenzimet korrente ishin 6.7 % më shumë se një viti më parë, ndërsa ato kapitale ishin 37.9 % më shumë se e njëjta periudhe e një viti më parë. (Tabela nr.1). 
Defiçiti fiskal, i llogaritur si diferenca e të ardhurave me shpenzimet gjithsej të buxhetit të konsoliduar, arriti në këtë 7 mujor në -47.7 miliardë lekë, 4.3 miliardë lekë më shumë se planifikimi dhe 26.8 miliardë më i lartë se e njëjta periudhë e një viti më parë, (Tabela nr.1). Defiçiti është financuar në pjesën më të madhe me burime të brëndshme (kryesisht huamarrje): 15.9 miliardë lekë janë të ardhurat nga privatizimi të destinuara për financimin e defiçitit; 24.7 miliardë lekë të ardhurat nga huamarrja e brëndshme neto, ndërsa financimi i huaj neto i defiçitit ka qenë në nivelin rreth 16.9 miliardë lekë, (Tabela nr.2).

Tabela 3: Financimi i defiçitit 7M në vite
	Milionë lekë
	2009
	2010
	2011
	2012
	2013

	Financimi i defiçitit
	41,605
	22,799
	30,764
	20,889
	47,738

	I brëndshëm
	37,528
	19,237
	25,260
	12,020
	37,052

	-të ardhura nga privatizimi
	19,390
	203
	328
	702
	15,896

	-huamarrje
	26,622
	24,242
	29,300
	15,045
	24,738

	-të tjera
	-8,483
	-5,208
	-4,368
	-3,727
	-3,582

	I huaj
	4,077
	3,562
	5,504
	8,869
	10,686

	-huamarrje afatgjatë
	7,985
	9,671
	8,791
	16,775
	16,901

	-ndryshimi i gjëndjes së llogarisë
	-859
	-2,620
	620
	-2,748
	-252

	-ripagesat
	-3,050
	-3,490
	-3,907
	-5,158
	-5,963


Burimi: Ministria e Financave

Grafik 1. Financimi i brëndshëm kundrejt financimit të huaj (në % ndaj totalit)

Burimi: Ministria e Financave

[bookmark: _Toc367712682]Shpërndarja e të ardhurave sipas burimit
Të ardhurat tatimore për periudhën përbëjnë rreth 90 përqind të të ardhurave në buxhetin e konsoliduar, grantet rreth 1.3 përqind, dhe të ardhurat jo tatimore 8.3 përqind të totalit në buxhet. Në grupin e të ardhurave tatimore vëndin dominues e kanë të ardhurat nga taksimi i konsumit të mallrave dhe shërbimeve (TVSH dhe akcizë), në një nivel prej 43.6 përqind të të ardhurave tatimore; të ardhurat nga taksimi direkt i pasurisë dhe të ardhurave të individëve dhe bizneseve janë ende në një nivel modest për nga pesha e tyre në totalin e të ardhurave tatimore, me 16 përqind; veçanërisht “të parëndësishme” në këtë grup janë tatimet mbi pronën (ndërtesa dhe tokë bujqësore), sidomos nëse krahasohemi me vëndet e zhvilluara (vetem 0.9 përqind të totalit të të ardhurave tatimore); të ardhurat nga taksimi i tregtisë ndërkombëtare (tarifat doganore) janë prej vitesh në një trend rënës, në linjë me politikat tregtare liberalizuese (për 7mujorin zënë vetem 1.7 përqind).
Struktura e përgjithshme e të ardhurave nuk ka pësuar ndryshime thelbësore në dhjetëvjeçarin e fundit. Pjesa dërrmuese e të ardhurave tatimore vjen nga taksimi i konsumit, TVSH-së dhe akcizës, të cilat e kanë rritur peshën e tyre në strukturën e të ardhurave. Përqindja e të ardhurave nga TAP-i dhe Tatim Fitimi ka mbetur në nivele të stabilizuara prej 18 -19 përqind, por vlen të theksohet se brënda këtij grupi taksimi i kompanive është ulur si rezultat i politikave tatimore nxitëse te investimet, ndërsa mbledhja e TAP-it është rritur ndjeshëm, si pasojë e masave administrative për rritjen e bazës së taksueshme të ndërmarra gjatë periudhës së reformës së “taksës së sheshtë”. Shumë pak progres ka patur në mbledhjen e tatimeve mbi pasurinë (mbi tokën bujqësore dhe ndërtesat) për arsye të problematikave të vazhdueshme në regjistrimin e pasurisë dhe deklarimet nga individët. Ecuri në rritje ka patur grupi i taksave nacionale si dhe kontributet e sigurimeve shoqërore dhe shëndetësore. 

[bookmark: _Toc367712684]Tatimet mbi konsumin: Tatimi mbi Vlerën e shtuar
Tatimi mbi Vlerën e Shtuar ështe një nga zërat më problematikë për periudhën, me ulje vjetore të të ardhurave të mbledhura për periudhën rreth 6 përqind, duke qënë në nivelin e 60.7 miliardë lekë (rreth nivelit të vitit 2008). 
Të ardhurat e mbledhura nga importet ishin ndjeshëm nën nivelin e pritshëm, 47.4 miliardë lekë TVSH nga 52 miliardë të planifikuara, ç’ka reflekton ecurinë e importeve gjatë kësaj periudhe. Për këtë periudhë, të ardhurat nga TVSH-ja në doganë përbëjnë rreth 78 përqind të të ardhurave gjithsej nga TVSH-ja. Ndërsa krahasuar me të njëtën periudhë të vitit të kaluar ato rezultojnë të jenë 3.7 miliardë lekë më pak, ose -7.2 përqind. Nga të dhënat e Drejtorisë së Përgjithshme të Doganave rezulton se fillimi i aplikimit të përjashtimit nga TVSH të makinerive dhe pajisjeve bauar në ligjin 125/2012 rezulton një shumë TVSH e përjashtuar prej rreth 286.5 milionë për periudhën Janar-Korrik. Ecuria e TVSH së mbledhur në import është reflektim i ecurisë së importeve, të cilat për periudhën rezultojnë me rënie prej 4.7 përqind në nivel total mbi baza vjetore. Uljet më të ndjeshme të importeve vërehen për artikujt ”mjete transporti”, ”artikuj të vesh-mbathjes”, ”materialet e ndërtimit”, duhani, etj. Lidhur me efektet e politikës tatimore mbi të ardhurat nga TVSH, bazuar në të dhënat e DPD për periudhën janar-korrik, rezulton një shumë TVSH e përjashtuar mbi importin e makineri pajisje prej 286.5 milionë lekë (VKM nr 180 date 13.2.2013, i ndryshuar), ndarë sipas grupeve me poshte:
•	Biznes i vogel:                       4.8 milione lekë
•	Agrobiznes:                          37.6 milione lekë
•	Perpunim aktiv:                    75 milione lekë
•	Investim mbi 50 mnl lekë:   164.5 milione lekë.
Të ardhurat e mbledhura mbi furnizimet e brendëshme janë 13.3 miliardë lekë TVSH për periudhën Janar-Korrik, me rënie vjetore në nivelin 1.3 përqind. Rimbursimi i TVSH-së për periudhën 7 mujore nga tatimet ka arritur 5.1 miliardë lekë me një rritje vjetore prej 35.6 perqind. Në strukturën e të ardhurave tatimore që mbledhin tatimet, vihet re ndryshimi i lehte i peshës specifike të TVSH-së ndaj totalit, në 22 përqind në 7 mujorin 2012 dhe 2013.  

Tabela 4. Rimbursimi i TVSH (Burimi: DPT)
	 
	Korr-12
	Korr-13
	Diferenca %
	
	Jan-Korr 2012
	Jan-Korr 2013
	Diferenca %

	TVSH BRUTO
	10,423
	10,795
	3.6
	
	68,362
	65,851
	-3.7

	nga Tatimet
	2,316
	2,581
	11.4
	
	17,237
	18,393
	6.7

	nga Doganat
	8,106
	8,214
	1.3
	
	51,125
	47,458
	-7.2

	RIMBURSIM
	587
	791
	34.8
	
	3,795
	5,147
	35.6

	nga Tatimet
	586.4
	791.1
	34.9
	
	3,795.1
	5,129.5
	35.2

	nga Doganat
	0.4
	0
	
	
	0.4
	17.8
	4225.2

	RIMBURSIM PER KURUM*
	0
	0
	
	
	0
	3,473
	

	TVSH NETO
	9,836
	13,473
	37.0
	
	64,567
	64,173
	-0.6

	nga Tatimet
	1,730
	5,259
	204.0
	
	13,442
	16,733
	24.5

	nga Doganat
	8,106
	8,214
	1.3
	
	51,125
	47,440
	-7.2


Në strukturën e të ardhurave tatimore që mbledhin tatimet, vihet re rritje e peshës specifike të TVSH-së ndaj totalit, nga 25.2 përqind në 7 mujorin 2012 në 27.9 përqind për 7 mujorin 2013. Nga totali i të ardhurave nga TVSH-ja për 7 mujorin sipas Sektorëve Ekonomikë, në krahasim me 7 mujorin e vitit 2012, sektorët që kanë pësuar rritje janë Prodhimi dhe Transporti përkatësisht 49.3 dhe 31.6 përqind. Sektorët me rënie të ndjeshme janë sektori i Ndërtimit me -8.8% , sektori i  Tregtisë me -37.8 % dhe sektori i Shërbimeve me -5.5%.. 

Tabela 5. Ndarja e TVSH-së sipas sektorëve dhe numri i tatimpaguesve
	Emërtimi
	7M 2012 (mln)
	7M 2012 (nr)
	Ndryshimi (%)
	7M 2013 (mln)
	 7M 2013 (mln)
	Ndryshimi (%)

	Tatimi mbi Vlerën e Shtuar
	13442.2
	13264.5
	-1.3
	11694
	11516
	-1.5

	Prodhim
	2502.9
	3737.2
	+49.3
	1290
	1130
	-12.4

	Ndërtim 
	2904.4
	2649.9
	-8.8
	1600
	1457
	-8.9

	Transport
	165.6
	217.9
	31.6
	325
	342
	5.2

	Tregti
	2398.0
	1491.6
	-37.8
	3524
	3589
	1.8

	Shërbime
	5471.3
	5167.8
	-5.5
	4955
	4998
	0.9


Burimi: Drejtoria e Përgjithshme e Tatimeve
[bookmark: _Toc367712685]Tatimet mbi konsumin: Akciza
Të ardhurat gjithsej nga Akciza për periudhën Janar – Korrik arritën në rreth 20 miliardë lekë; 4.9 përqind më pak krahasuar me të njëjtën periudhë të vitit 2012; të ardhurat nga kjo taksë ishin ndjeshëm nën nivelin e pritshëm, me rreth 15.5 përqind më pak. Akciza administrohet dhe mblidhet tërësisht nga Administrata Doganore.
Të dhënat mbi akcizën pasqyrohen të përmbledhura në tabelat 4 dhe 5, lidhur me akcizën e paguar dhe zhdoganimet e mallrave të forta. Duke iu referuar 7M të 2013, vërehet se: të ardhurat nga akciza mbi produktet e duhanit shënojnë ulje të ndjeshme vjetore me 42 përqind (gjë e cila ndikon edhe ecurinë e përgjithshme të kësaj takse për peridhën në referim); Të ardhurat për mallrat e tjera kryesorë paraqiten me rritje shumë të lehtë (karburante dhe pije alkoolike). Theksojme se nuk ka patur ndryshime në nivelet e akcizës për produktet kryesore (pije alkoolike, cigare dhe karburante), gjatë 2012-2013. Lidhur me mallrat e tjera përmendim ndryshimin e akcizës së kafes së pjekur, në fund të vitit 2012, në ulje nga 140 në 60 lekë dhe heqjen e akcizës së kafes së papjekur. Në aspektin administrativ të akcizës, citojmë hyrjen në fuqi në 1 Tetor të ligjit të ri për Akcizat, që ndryshon strukturën e administrimit dhe mbledhjes së kësaj takse si dhe rregullat e reja për prodhimin dhe shpërndarjen e pullave fiskale.
Tabela 6. Importi i mallrave të forta, 7 mujorë
	Emërtimi
	7M 2012
	7M 2013
	Ndryshimi
 (në mln lekë)
	Ndryshimi
 (në %)

	Karburante (ton)
	271,076
	277,660
	 6,584
	   2.4

	Cigare (ton)
	1,952
	1,754
	  -198
	-10.1

	Birra (000 litra)
	21,992
	20,751
	-1,241
	  -5.6

	Kafe (ton)
	4,849
	4,742
	  -107
	  -2.2

	
	
	
	
	


Burimi: DPD


Tabela 7. Akciza e paguar sipas mallrave (mln lekë)
	
	7M 2012
	7M 2013
	Ndryshim
	%

	Akciza gjithsej (mln lekë), nga e cila:
	21,113
	20,072
	-1,041
	-4.9

	Birrë
	262.4
	443.3
	+180.9
	+68.9

	Cigare
	7,553
	3,951
	-3,602
	-47.6

	Karburant i importuar
	10,028
	10,552
	524
	+5.2

	Karburant i prodhuar në vend
	1,067
	1,402
	335
	+31.4


Burimi: Ministria e Financave
[bookmark: _Toc367712686]Taksimi i tregtisë ndërkombëtare: Taksa doganore
Të ardhurat nga taksa doganore për periudhën janar – korrik janë rreth 3 miliardë lekë, -11.4 përqind më pak se parashikimi; krahasuar me të njëjtën periudhë të vitit 2012, të ardhurat nga kjo taksë janë ulur me 350 milionë lekë, ose -10.2 përqind. Nga të dhënat e Drejtorisë së Përgjithshme të Doganave, taksa mesatare doganore për periudhën ka qenë 1.41 përqind nga 1.52 përqind e një viti më parë.
[bookmark: _Toc367712687]Taksimi i të ardhurave
Të ardhurat nga taksimi i të ardhurave individuale dhe fitimit të bizneseve arritën në 26.5 miliardë lekë, me rritje vjetore prej 3.5 përqind.
Taksimi i të ardhurave: Tatimi mbi të Ardhurat Personale
Të ardhurat nga tatimi mbi të ardhurat personale arritën në 17.1 miliardë lekë për periudhën Janar-Korrik, ose 8.3 përqind më shumë se 7 mujorin e një viti më parë. Për një ilustrim më të qartë të ecurisë së këtij tatimi, në tabelën më poshtë pasqyrohen të ardhurat sipas burimeve kryesore të të ardhurave individuale (milionë lekë) për periudhën 7 mujore:
Tabela 8. Ndarja e TAP sipas llojit
	Emërtimi
	7M 2012 (mln)
	7M 2013 (mln)
	Ndryshimi (mln lekë)
	Ndryshimi(%)

	Tatim mbi të ardhurat personale
	15,732
	17,100
	+1,368
	+8.7

	Paga sektorit publik
	5,209
	5,396
	+187
	+3.6

	Paga sektorit privat
	5,424
	5,234
	-190
	-3.5

	Të ardhura nga interesat
	1,718
	1,903
	+185
	+10.8

	Të ardhura nga dividenti
	1,130
	1,680
	+550
	+48.8

	Të ardhura nga shitja e pasurisë së paluajtshme
	128
	440
	+312
	+243

	Të tjera
	2,123
	2,446
	+323
	+15


Burimi: Drejtoria e Përgjithshme e Tatimeve
Të ardhurat nga Tatimi mbi pagat janë në të njëjtin nivel me një vit më parë, duke qënë se efekti pozitiv dhe negativ përkatësisht nga pagat në sektorin publik dhe privat kanë neutralizuar njëri tjetrin, siç pasqyrohet në Tabelën më lart. Nga muaji Qershor hyri në fuqi politika e përjashtimit nga tatimi mbi të ardhurat i pagave deri në 30,000. Kjo duket se është reflektuar pjesërisht në të ardhurat nga ky zë për muajin Qershor, për sektorin publik, duke patur në konsideratë dhe faktin që gjatë këtij viti TAP është derdhur mbi pagat reale (jo paga referencë). Efekti negativ per muajin korrik është thuajse i papërfillshëm. Kufizimi i efekteve negative lidhet me rritjen e numrin të kontribuesve të TAP, që sipas të dhënave të Drejtorisë së Përgjithshme të Tatimeve për periudhen 6 mujore është në total 11650 njësi më shumë se e njëjta periudhë e një viti më parë. Duhet theksuar se rritja e kontribuesve në sektorin privat është rritur ndjeshëm me 12685 kontribues.
Tabela 9. Diferenca në të ardhurat nga TAP mbi pagat sipas muajve 2013-2012
	TAP nga paga
	mujore
	
	
	
	
	
	

	
	Janar
	Shkurt
	Mars
	Prill
	Maj
	Qershor
	Korrik

	Sektori publik
	76,187
	79,754 
	(24,175)
	12,233 
	26,302 
	13,314 
	3,109 

	Sektori Privat
	19,427
	(27,190)
	20,106 
	27,251 
	(17,535)
	(130,759)
	(81,959)



Efektin pozitiv në të ardhurat nga TAP mbi baza vjetore e kanë dhënë zërat: të ardhurat nga dividendi (për këtë ze ka patur rritje të ndjeshme muaji korrik 2013 ndaj korrikut 2012, nga taksimi i dividendit të shoqërive aksionere), të ardhurat nga interesat dhe të ardhurat nga shitja e pasurisë së paluajtshme (rikujtojmë se gjatë 2012 nuk pati thuajse fare të hyra nga ky zë për shkak të proçesit të rivleresimit nga individët të pasurive të paluajtshme).
Subjektet e biznesit të vogël që kanë qarkullim vjetor 2-8 milion lekë kanë paguar të ardhura personale në shumën 164 milionë lekë për 7-mujorin janar-korrik 2013 nga 120 milionë të vitit të kaluar ose +36.7 përqind më shumë, pavarësisht se numri i subjekteve tatimpaguese të kesaj kategorie ka pësuar rënie totale me -5.6%.

Taksimi i të ardhurave nga biznesi
Të ardhurat nga tatim fitimi dhe taksa vendore e biznesit të vogël arritën në 10.9 miliardë lekë, që përbën vetëm 5.9 përqind të të ardhurave në total. 
Të ardhurat nga tatimi mbi fitimin për 7 mujorin 2013 arritën në rreth 9.4 miliardë lekë nga 9.9 miliardë të mbledhura një vit më parë, me një rënie prej 4.3 përqind, dhe 5.1 % më pak se plani i periudhës Janar-Korrik 2013. Nga totali i të ardhurave nga Tatimi mbi Fitimin për 7 mujorin sipas Sektorëve Ekonomikë në krahasim me 7 mujorin e vitit 2012, vërehet se sektorët që kanë pësuar rritje janë Prodhimi dhe Shërbimet përkatësisht me 9.7 dhe 11.3 përqind ndërsa ata me rënie të ndjeshme janë sektori i Ndërtimit me -33.7 %, sektori i  Tregtisë me -20.3 % dhe sektori i Transportit me -12.2%. 
Të ardhurat nga taksa vendore mbi biznesin e vogël arritën në 1.4 miliardë lekë, me rënie vjetore prej -5.1 përqind.

Tabela 10. Ndarja e tatim fitimit sipas sektorëve dhe numri i kontribuesve
	
	7M 2012 (mln)
	7M 2013 (mln)
	Ndryshimi (%)
	7M 2012 (nr)
	7M 2013 (nr)
	Ndryshimi (%)

	Tatim fitimi
	9866
	9445
	+4.3
	10634
	10495
	-1.3

	Prodhim
	2170
	2380
	+9.7
	1746
	1528
	-12.5

	Ndërtim 
	1536
	1019
	-33.6
	1668
	1423
	-14.6

	Transport
	204
	179
	-12.3
	439
	421
	-4.1

	Tregti
	2413
	1923
	- 20.3
	4928
	4737
	-3.9

	Shërbime
	3543
	3944
	+11.3
	1853
	2386
	+28.8


Burimi: Drejtoria e Përgjithshme e Tatimeve


Taksimi i pasurisë
Për qëllime analize, këtu përfshijmë tatimin mbi ndërtesat dhe mbi tokën bujqësore. Për 7 mujorin taksat mbi pasurinë arrijnë në 1.6 miliardë lekë nga 1.9 miliardë lekë të parashikuara dhe -10.1 përqind më të uleta se një vit më parë. Nga taksa mbi ndërtesat janë arkëtuar gjatë periudhës 7 mujore rreth 1.15 miliardë lekë nga 1.26 të mbledhura një vit më parë, ndërsa nga taksa mbi tokën bujqësore 149 milionë lekë për 2013 nga 230 milionë për të njëjtën periudhë të një viti më parë.
[bookmark: _Toc367712688]Taksat nacionale
Të ardhurat nga taksat nacionale në total për periudhën janë 15.6 miliardë lekë me rënie vjetore prej -5.8 përqind. 
Përsa i takon taksave kryesore të këtij grupi vërejme se: renta minerare në total ka pësuar rritje të të ardhurave 27.8 përqind mbi baza vjetore (është rritur renta e mbledhur në Doganë dhe është ulur ajo e mbledhur në Tatime); nga taksa e karbonit janë mbledhur -31.7 përqind më pak të ardhura se një vit më parë; të ardhurat e mbledhura nga mjetet e përdorura të transportit kanë pësuar rënie me rreth -16.2 përqind, duke reflektuar përgjysmimin e kësaj takse në muajin Maj të këtij viti; nga taksa e qarkullimit mbi benzinën dhe gazoilin janë mbledhur për këtë 7-mujor rreth 2.6 miliardë lekë nga 2 miliardë të një viti më parë. Në grupin e “taksave nacionale” janë përfshirë dhe të ardhurat nga procesi i “amnistisë” (rivlerësimit) të pasurive të paluajtshme për individët. Për këtë periudhë regjistrohen nga ky proçes të ardhura në nivelin rreth 300 mln lekë nga 1.4 miliardë të vitit të kaluar.
[bookmark: _Toc367712689]Kontributet e sigurimeve shoqërore dhe shëndetësore
Të ardhurat nga fondet speciale për periudhën Janar – Korrik 2013 arritën në 35 miliardë lekë, me një rritje të lehtë prej 2.6 përqind kundrejt të njëjtës periudhë të një viti më parë dhe në linjë me parashikimin për periudhën. Ky grup të ardhurash përbën rreth 21 përqind të të ardhurave tatimore gjithsej për këtë periudhë. Nga totali i fondeve speciale, rreth 34 miliardë lekë janë kontribute të sigurimeve shoqërore dhe shëndetësore dhe 1.1 miliardë lekë të ardhura për kompensimin në vlerë të pronarëve. Nga sigurimet shoqërore janë mbledhur 29.8 miliardë lekë, me rritje vjetore 2.4 përqind; nga sigurimet shëndetësore janë mbledhur 4 miliardë lekë, -2.6 përqind më pak se 7 mujori i një viti më parë.Përsa i takon bazës së taksueshme, nga të dhënat e Drejtorisë së Përgjithshme të Tatimeve, për periudhën 6 mujore rezulton se: në total ka një rritje të numrit mesatar të të punësuarve për efekt të derdhjes së kontributeve (sektor shtetëror dhe sektori privat) prej 2.75 përqind, ose rreth 11,650 njësi, kundrejt mesatares 6 mujore të 2012 nga ku sektori i tregtisë dhe shërbimeve patën rritje përkatësisht me 12.87 % dhe 2.86%. Ndërsa sektorët e tjerë patën ulje dhe përkatesisht sektori i prodhimit -2.14 %, sektori i ndërtimit -4.37% dhe sektori i transportit -7.38% me pak se mesatarja e së njëjtës periudhë një vit më parë. 
	Tabela 11. Numri mesatar i të punësuarve për efekt të derdhjes së kontributeve
	

	
	2012
	2013
	Ndryshimi ne numer
	%

	Ndërmarrjet Buxhetore 
	138,204
	138,095
	-109
	-0.08%

	Ndërmarrjet Shtetërore
	20,716
	20,139
	-398
	-2.78%

	Subjektet Private T.V.SH.
	186,821
	197,754
	+11,283
	5.85%

	Subjektet Biznes i Vogël
	77,415
	78,817
	+1,402
	1.81%

	Total
	423,155
	434,805
	+11,650
	2.75%


Burimi DPD
[bookmark: _Toc367712690]Të ardhura të tjera vendore
Të ardhurat e mbledhura nga taksat vendore për periudhën Janar – Korrik arritën në 6.4 miliardë lekë nga 7.6 miliardë lekë të planifikuara, ndërsa kundrejt 7 mujorit të vitit 2012 të ardhurat janë ulur me -1 miliardë lekë (rreth -13.9 përqind më pak). Taksat e tjera vendore (pa taksën e biznesit të vogel dhe taksat mbi pasurinë të cilat përmenden më sipër) kanë mbledhur rreth 3.4 miliardë lekë nga 4.4  miliardë lekë të parashikuara, ndërsa krahasuar me të njëjtën periudhë të vitit të kaluar këto taksa kanë pësuar një rënie prej -18.8 përqind. 
[bookmark: _Toc367712691]Të ardhura jo tatimore
Të ardhurat jo tatimore përbëjnë 8.3 përqind të totalit të të ardhurave. Kategoritë më të rëndësishme të këtij grupi janë: transferimi i fitimit nga Banka e Shqipërisë, të ardhura nga dividendë, tarifat e shërbimeve dhe të ardhurat nga institucionet buxhetore. Për periudhën 7 mujore 2013 të ardhurat jo tatimore janë 15.3 miliardë (rreth nivelit të një viti më parë), me 40.1 përqind mbi parashikimin e periudhës. 


[bookmark: _Toc367712692]Analiza e shpenzimeve pËr periudhËn janar-korrik 2013
[bookmark: _Toc367712693]Vështrim i përgjithshem
Shpenzimet e përgjithshme të buxhetit, në fund të muajit Korrik 2013, arritën në rreth 233.1 miliardë lekë, nga rreth 240.4 miliardë lekë të parashikuara për këtë periudhë, duke u realizuar në rreth 97.0 përqind të parashikimit të periudhës ose me një mosrealizim prej rreth 7.3 miliardë lekë.
Në analizën e shpenzimeve për periudhën Janar- Korrik 2013 duhet mbajtur parasysh fakti se në realizimin faktik të tyre, janë përfshirë edhe shpenzimet nga fondi rezervë i Këshillit të Ministrave dhe nga fondi i kontigjencës për ruajtjen e defiçitit.
•	Fondi rezerve i buxhetit të shtetit, i planifikuar për vitin 2013, në 1.41 miliardë lekë, deri në fund të muajit Korrik, është ekzekutuar në rreth 1.37 miliardë lekë, nga te cilat rreth 1.27 miliardë lekë për shpenzime të tjera korrente dhe rreth 99.4 milionë lekë për investime. 
•	Fondi i kontigjencës për ruajtjen e defiçitit, i planifikuar për vitin 2013, në rreth 800 milionë lekë, deri në fund të muajit Korrik, është përdorur në rreth 312.6 milionë lekë, nga të cilat 200.0 milionë lekë për shpenzime korrente për mbështetje për bujqësinë dhe zhvillimin rural dhe rreth 112.6 milionë lekë për investime. 
Krahasuar me planin vjetor, (që përfshin edhe të hyrat e privatizimit të katër hidrocentraleve), këto shpenzime janë realizuar në rreth 55.3 përqind, ndërsa kundrejt të njëjtës periudhë të një viti më parë, shpenzimet buxhetore rezultojnë rreth 22.0 miliardë lekë më shumë ose rreth 10.4 përqind më të larta. Ecuria e shpenzimeve buxhetore në shumë absolute si dhe ritmi i rritjes së tyre gjatë periudhës Janar-Korrik, në disa vite, jepet në grafikun e mëposhtëm:
Shpenzimet e përgjithshme Janar - Korrik në vite
[image: ]

[bookmark: _Toc367712694]Shpenzimet Korrente
Shpenzimet korrente në fund të muajit korrik 2013, kanë arritur në rreth 189.1 miliardë lekë. Krahasuar me planin vjetor këto shpenzime janë realizuar në rreth 56.2 përqind, ndërkohë që krahasuar me të njëjtën periudhë të vitit të kaluar, këto shpenzime rezultojnë rreth 11.9 miliardë lekë më të larta ose rreth 6.7 përqind më shumë.

Shpenzimet Korrente Janar - Korrik
[image: ]

Shpenzimet e Personelit	Brenda shpenzimeve korrente, shpenzimet e personelit, që përfaqësojnë rreth 21.4 përqind të totalit të shpenzimeve korrente të realizuara gjatë periudhës Janar- Korrik 2013, rezultojnë  rreth 0.4 përqind mbi parashikimin e periudhës. Kundrejt planit vjetor këto shpenzime në fund të muajit Korrik janë realizuar në rreth 56.3 përqind të tij, ndërkohë që krahasuar me të njëjtën periudhë të një viti më parë shpenzimet e personelit rezultojnë rreth 851 milionë lekë më të larta, ose rreth 2.1 përqind më shumë.
Shpenzimet për paga janë rreth 2.0 përqind më të larta se një vit më parë ose rreth 675 milionë lekë më shumë se një vit më parë, ndërkohë që shpenzimet për kontributet per sigurimet shoqërore janë rreth 176 milionë lekë më shumë ose rreth 3.3 përqind më të larta, se një vit më parë. Ndërkohë që shpenzimet për pagat rezultojnë rreth 1.3 përqind mbi nivelin e parashikimit të periudhës, shpenzimet për sigurimet shoqerore janë realizuar rreth 1.9 përqind nën këtë nivel, duke qënë në të njejtën kohë përkatësisht shpenzimet për paga rreth 58.2 përqind e planifikimit vjetor dhe shpenzimet për sigurimet shoqerore në rreth 57.0 përqind e këtij planifikimi.
Shpenzimet për Pagat Janar - Korrik
[image: ]

Shpenzimet për Interesa	Shpenzimet për interesa që përfaqësojnë rreth 12.6 përqind të totalit të shpenzimeve korrente të realizuara gjatë periudhës Janar- Korrik 2013, rezultojnë me një kursim kundrejt parashikimit të periudhës, prej rreth 3.4 miliardë lekë, rrjedhojë kjo e kursimit për rreth 1.5 miliardë lekë në interesat e brendëshme dhe rreth 1.9 miliardë lekë në interesat e jashtme. Kundrejt planit vjetor interesat janë realizuar në rreth 46.8 përqind, ndërsa krahasuar me një vit më parë ato rezultojnë rreth 1.0 miliardë lekë më të larta ose rreth 4.6 përqind më shumë. Ecuria e shpenzimeve për interesa gjatë periudhës Janar- Korrik, në vite jepet nga grafiku i mëposhtëm:
Shpenzimet për Interesa Janar- Korrik
[image: ]

Shpenzimet Operative dhe të Mirëmbajtjes	Shpenzimet Operative dhe të Mirëmbajtjes gjatë periudhës Janar - Korrik 2013 arritën në rreth 19.6 miliardë lekë, duke qënë rreth 965 milionë lekë mbi nivelet e parashikuara. Këtu duhen mbajtur parasysh edhe përdorimet nga fondi rezervë i Këshillit të Ministrave të evidentuara më sipër. Në të njëjtën kohë ato rezultojnë në rreth 59.7 përqind të planit vjetor.
Shpenzimet O&M Janar - Korrik
[image: ]
Shpenzimet për Subvencione	Shpenzimet për Subvencione në fund të muajit Korrik 2013 arritën në rreth 810 milionë lekë ose rreth 31 milionë lekë më pak se parashikimi, ose rreth 96.3 përqind të planit të periudhës, duke arritur në rreth 50.6 përqind të planit vjetor. Krahasuar me vitin e kaluar këto shpenzime rezultojnë rreth 96 milionë lekë më të ulta ose rreth 10.6 përqind më pak.
Shpenzimet për Subvencione Janar - Korrik
[image: ]

Shpenzimet për Fonde Speciale	Shpenzimet për fonde speciale gjatë periudhës Janar - Korrik 2013 rezultojnë rreth 1.6 miliardë lekë më pak apo rreth 2.2 përqind nën nivelin e parashikimit të periudhës. Kundrejt planit vjetor shpenzimet për fondet speciale janë realizuar në nivelin 55.4 përqind, nga të cilat sigurimet shoqërore janë realizuar në rreth 56.8 përqind të planit vjetor, sigurimet shëndetësore në rreth 54.5 përqind dhe shpenzimet për kompensimin e pronarëve në rreth 39.1 përqind të këtij plani.Krahasuar me një vit më parë shpenzimet për sigurimet shoqërore rezultojnë rreth 3.4 miliardë lekë më të larta ose rreth 6.8 përqind më shumë ndërsa shpenzimet për sigurimet shëndetësore rezultojnë rreth 557 milionë lekë më të larta, ose rreth 3.4 përqind më shumë. Shpenzimet për kompensimin e pronarëve në fund të muajit Korrik 2013 rezultojnë rreth 157 milionë lekë nën parashikimin e periudhës. Krahasuar me një vit me parë këto shpenzime rezultojnë rreth 504 milionë lekë më shumë ose rreth 252.0 përqind më të larta.

Shpenzimet për Sigurimet Sociale Janar - Korrik
[image: ]

Shpenzime të Pushtetit Lokal	Shpenzimet e pushtetit vendor zunë rreth 9.2 përqind të shpenzimeve korrente. Për periudhën Janar - Korrik 2013 ato kanë arritur në rreth 17.5 miliardë lekë nga rreth 15.7 miliardë lekë të planifikuara për këtë periudhë të vitit 2013, duke rezultuar me një tejkalim per rreth 1.8 miliardë lekë ose rreth 11.6 përqind mbi parashikimin e periudhës. Kundrejt planit vjetor këto shpenzime kanë arritur në rreth 59.8 përqind të tij. Krahasuar me një vit më parë këto shpenzime rezultojne rreth 2.2 miliardë lekë më të larta ose rreth 14.4 përqind më shume. Ecuria e shpenzimeve të pushtetit vendor për periudhen Janar - Korrik për disa vite jepet nga grafiku i mëposhtëm.
Shpenzimet për pushtetin lokal Janar - Korrik
[image: ]

Pagesa e Papunësisë		Pagesa e papunësisë është realizuar në rreth 83.9 përqind të parashikimit të periudhës, duke qënë rreth 47.5 përqind e parashikimit vjetor dhe rreth 114 milione leke me pak ose rreth 19.4 perqind me pak se në të njëjtën periudhë të një viti më parë. Ndihma ekonomike gjatë periudhës Janar - Korrik 2013 rezulton rreth 1.4 miliardë lekë më shume ose rreth 12.2 përqind mbi parashikimin e periudhës, duke qënë në të njëjtën kohë rreth 71.9 përqind e planit vjetor. Kundrejt të njëjtës periudhë të një viti më parë ndihma ekonomike rezulton rreth 1.9 miliardë lekë më shumë ose rreth 17.7 përqind më e lartë.
Shpenzimet për mbrojtjen sociale Janar - Korrik
[image: ]
Kompensimi për të përndjekurit politikë, në fund të muajit Korrik 2013, arriti në rreth 2.9 miliardë lekë, ose rreth 351 milionë lekë më shumë se parashikimi i periudhës, duke qënë në të njejtën kohë rreth 95.0 përqind e planit vjetor. Kundrejt një viti më parë këto shpenzime rezultojne rreth 1.4 miliarde leke me te larta.
Shpenzimet Kapitale		Shpenzimet kapitale deri në fund të muajit Korrik 2013 janë realizuar në rreth 53.0 përqind të planit vjetor, plan që mban në konsideratë edhe të ardhurat, prej 12 miliardë lekë të siguruara nga privatizimi i katër hidrocentraleve (pasi është zbritur pagesa e prapambetur e TVSH së rimbursueshme për shoqerinë Kurum, prej rreth 3.5 miliardë lekë). Këtu duhet të mbahet parasysh se rreth 99.4 milionë lekë janë dhënë nga fondi rezervë i buxhetit të shtetit për investime. Brenda këtyre shpenzimeve, investimet me financim të brendshëm janë realizuar në masën 66.8 përqind, ndërkohë që investimet me financim të huaj janë realizuar në masën 41.7 përqind të parashikimit vjetor. 
Krahasuar me të njëjtën periudhë të vitit të kaluar investimet e brendëshme rezultojnë rreth 7.7 miliardë lekë më të larta ose rreth 44.8 përqind më shumë, ndërkohë që investimet me financim të huaj rezultojnë rreth 4.4 miliardë lekë më të larta ose rreth 29.8 përqind më shumë. Për rrjedhojë, investimet në total në fund të muajit Korrik 2013 janë rreth 37.9 përqind më të larta ose rreth 12.1 miliardë lekë më shume se në të njëjtën periudhë të një viti më parë.
Shpenzimet kapitale Janar - Korrik
[image: ]
Struktura e investimeve kapitale të realizuar gjatë periudhës Janar - Korrik 2013 është rreth 56.8 përqind nga financimi i brendshëm dhe rreth 43.2 përqind nga financimi i huaj. 

Shpenzimet e pergjithshme dhe ritmi i rritjes se tyre

Shpenzimet per pushtetin lokal dhe ritmi i rritjes se tyre

Shpenzimet kapitale dhe ritmi i rritjes se tyre

